
Tórshavn, 12. juli 2006
Viðv.    uppskoti til nýggja lóg um fólkayvirlit
Kommunusamskipan Føroya (KSF) hevur móttikið uppskot til nýggja lóg um fólkayvirlit frá Innlendismálaráðnum til hoyringar. Freistin at svara er 10. juli 2006. 
Í sambandi við, at nýggja lógin krevur ein nýggja tekniska skipan, ið fer at kosta uml. 6-7 mió., skal KSF viðmerkja, at onki framgongur av lógaruppskotinum um, hvør skal gjalda henda kostnað. Sum KSF skilur, er tað kortini ætlanin, at landið skal rinda kostnaðin, og at kommunurnar ikki fíggjarliga fara at merkja nýggju skipanina í mun til annað enn vanligar umsitingarútreiðslur. KSF skal við hesum undirstrika og tryggja sær, at felagið einans tekur undir við nýggja lógarupskotinum treytað av, at landið ber kostnaðin av nýggju skipanini.
Í § 9 fær eitt kommunustýri rætt til at kanna málið og rætta møgulig mistøk, um tað fær gruna um, at ein persónur ikki er rætt skrásettur. Men tað tykist vera úrslitið av § 9, at tað  ikki er kommunustýrið, har ein borgari í veruleikanum býr, men heldur kommunustýrið í kommununi, har borgarin bara býr á pappírinum, ið skal gera viðkomandi kanning. Hetta er KSF ikki nøgt við. Av tí at tað serliga eru tær kommunurnar, sum í veruleikanum hava borgarar búgvandi hóast skrásettir aðra staðni, sum hava ein áhuga í at rætta skeivt skrásettar bústaðir, so vildi KSF, at tað stóð greitt í §§ 9 og 10, at hesar kommunur eisini kunnu gera kanningina og síðan rættingina um neyðugt. 
Vinarliga vegna Kommunusamskipan Føroya.

